
2013 вося ӧшым тӧлысь 19 лунӧ

1 статья. Пыртны Коми Республикаса Оланподулӧ (Коми Республикаса Медвылыс Сӧветлӧн индӧд-тшӧктӧмъяс, 1994, 2 №, 21 ст.; Коми Республикаса канму власьт органъяслӧн индӧд-тшӧктӧмъяс, 1996, 1 №, 438 ст.; 2 №, 452 ст.; Республика, 1997, моз тӧлысь 28 лун; Коми Республикаса канму власьт органъяслӧн индӧд-тшӧктӧмъяс, 1998, 5 №,  834 ст.; 9 №, 913 ст.; 914 ст.; 1999, 2 №, 1026 ст.; 8 №, 1135 ст.; 2000, 9 №, 1360 ст.; 10 №, 1383 ст.; 2001, 3 №, 1560 ст.; 6 №, 1630 ст.; 2002, 1 №,  1856 ст.; 9 №, 2071 ст.; 2003, 4  №, 2468 ст.; 8 №, 2608 ст.; 2004, 4 №, 3088 ст.;  10 №, 3467 ст.; 11 №, 3542 ст.; 2005, 12 №, 4114 ст.; 4115 ст.; 2006, 1 №,  4188 ст.;  9 №, 4542 ст.; 2007, 3 №, 4731 ст.; 8 №, 4931 ст.; 9 №, 4983 ст.;  12 №, 5270 ст.; 2008, 2 №, 7 ст.; 5 №, 206 ст.; 2009, 11 №, 168 ст.; 16 №, 258 ст.; 20 №, 350 ст.; 33 №, 606 ст.; 49 №, 986 ст.; 2010, 16 №, 299 ст.; 50 №, 1429 ст.; 2011, 37 №, 980 ст.; 2012, 31 №, 693 ст.; 2013, 10 №, 207 ст.) татшӧм вежсьӧмъяс:
1. 73 статьяса 6 пункт гижны тадзи: 

“6) сӧгласуйтӧ Коми Республикаса Юралысьӧс  вежысь; Коми Республикаса  Веськӧдлан котырӧн Веськӧдлысь; Коми Республикалӧн сьӧм овмӧсса министр; Россия Федерацияын да сылӧн субъектъясын, йӧзмуса канму мутасъясын Коми Республикаӧс петкӧдлысьяс; Коми Республикаын мортлысь инӧд дорйысь чинӧ индӧм кузя Коми Республикаса Юралысьӧн пыртӧм вӧзйӧмъяс;”.

2. 79 статьяса медводдза юкӧнын:

1) 1 пунктын “Каналан Сӧвет” кывъяс водзын содтыны “Коми Республикаса” кывъяс; 

2) 2 пунктын “Каналан Сӧветлысь” кывъяс водзын содтыны “Коми Республикаса” кывъяс.

3. 80 статьяын:

1) медводдза юкӧнын “, Коми Республикаса министерствояс” кывъяс киритны;

2) мӧд юкӧнын “(Коми Республикалӧн Веськӧдлан котырса юрнуӧдысьӧн)” кывъяс киритны.

4. 84 – 86 статьяяс гижны тадзи:
“84 статья
Коми Республикаса Юралысь збыльмӧдӧ татшӧм медшӧр уджмогъяс:

1) олӧмӧ пӧртӧ аслас уджмогъяс серти мортлысь да гражданинлысь инӧд да вӧля збыльмӧдӧм, могмӧдӧм да дорйӧм, ас эмбур да общественнӧй пӧрадок видзӧм, терроризмлы да экстремизмлы паныд удж нуӧдӧм, мыж вӧчӧмкӧд тыш нуӧдӧм кузя мераяс;

2) петкӧдлӧ Коми Республикаӧс федеральнӧй канму власьт органъяскӧд, Россия Федерацияса субъектъяслӧн канму власьт органъяскӧд, меставывса асвеськӧдлан органъяскӧд йитӧдъясын да войтыркостса да ортсы экономическӧй йитӧдъясын, та дырйи сылӧн эм инӧд кырымавны сёрнитчӧмъяс  да артмӧдчӧмъяс Коми Республика нимсянь;

3) йӧзӧдӧ оланпасъяс, найӧс йӧзӧдӧмсӧ оланпасъяс кырымалӧмӧн эскӧдӧмӧн, либӧ вештӧ Коми Республикаса Каналан Сӧветӧн примитӧм оланпасъяс;

4) лӧсьӧдӧ Коми Республикаса Веськӧдлан котыр Коми Республикаса оланпастэчас серти да примитӧ Коми Республикаса Веськӧдлан котыр чӧвтӧм йылысь помшуӧм;

5) видзӧдӧ Коми Республикаса Веськӧдлан котырлӧн, Коми Республикаса олӧмӧ пӧртысь власьт  мукӧд органлӧн удж бӧрся;

6) координируйтӧ Коми Республикаса олӧмӧ пӧртысь власьт органъяслысь Коми Республикаса канму власьт мукӧд органкӧд удж да Россия Федерацияса оланпастэчас серти вермӧ котыртны Коми Республикаса олӧмӧ пӧртысь власьт органъяслысь олӧмӧ пӧртысь федеральнӧй власьт органъяскӧд да налӧн мутас органъяскӧд, меставывса асвеськӧдлан органъяскӧд да  ӧтйӧза ӧтувъяскӧд удж;

7) пыртӧ Коми Республикаса Каналан Сӧветӧ сӧгласуйтӧм вылӧ  Коми Республикаса Юралысьӧс вежысь; Коми Республикаса  Веськӧдлан котырӧн Веськӧдлысь; Коми Республикалӧн сьӧм овмӧсса министр; Россия Федерацияын да сылӧн субъектъясын, йӧзмуса канму мутасъясын Коми Республикаӧс петкӧдлысьяс; Коми Республикаын мортлысь инӧд дорйысь чинӧ индӧм кузя вӧзйӧмъяс;

8) индӧ чинӧ да мездӧ чинысь Коми Республикаса чина йӧзӧс Коми Республикаса олӧмӧ пӧртысь власьт системаын Коми Республикаса оланпас серти;

9) урчитӧ Коми Республикаса олӧмӧ пӧртысь власьт органъяслысь тэчассӧ;

10) сетӧ Коми Республикаса Каналан Сӧветӧ Коми Республикаса Веськӧдлан котырлӧн удж йылысь быдвося отчётъяс, сы лыдын  Коми Республикаса Каналан Сӧветӧн индӧм юалӧмъяс серти; индӧм отчётъясын индӧ лӧсялана кадколаст вылӧ Коми Республикаса социально-экономическӧй медшӧр туйвизьяс;

11) сетӧ Коми Республикаса канму наградаяс да Коми Республикаса почёт нимъяс, вӧзйӧ Россия Федерацияса канму наградаясӧн наградитӧм вылӧ;

12) сылӧн эм инӧд корны чукӧртны Коми Республикаса Каналан Сӧветлысь водзвыв урчиттӧм заседание, а сідзжӧ чукӧртны выльӧн бӧрйӧм Коми Республикаса Каналан Сӧвет медводдза заседание вылӧ кадысь водз, мый индӧма та вылӧ Коми Республикаса Каналан Сӧветлы Коми Республикаса Оланподулӧн; 

13) сійӧ вермӧ участвуйтны Коми Республикаса Каналан Сӧветлӧн уджын сӧвещайтчан гӧлӧс инӧдӧн;

14) сылӧн эм инӧд примитны Коми Республикаса Каналан Сӧветлысь уджмогъяс кадысь водз дугӧдӧм йылысь помшуӧм федеральнӧй оланпас да Коми Республикаса Оланподув серти;

15) збыльмӧдӧ мукӧд уджмог, мый индӧма сылы федеральнӧй оланпасъясӧн, Коми Республикаса Оланподулӧн, Коми Республикаса оланпасъясӧн.

85 статья
Коми Республикаса Юралысь аслас уджмогъяс серти Россия Федерацияса Оланподув, федеральнӧй оланпасъяс, Россия Федерацияса Президентлӧн нормативнӧй актъяс, Россия Федерацияса Веськӧдлан котырлӧн шуӧмъяс, Коми Республикаса Оланподув, Коми Республикаса оланпасъяс вылӧ подуласьӧмӧн да найӧс олӧмӧ пӧртӧм могысь лэдзӧ Коми Республикаын збыльмӧдны быть колана индӧдъяс да тшӧктӧмъяс.

86 статья
Коми Республикаса Юралысьлӧн уджмогъясыс дугӧдсьӧны Коми Республикаса Оланподулӧн урчитӧм кадколаст кольӧм бӧрын.

Коми Республикаса Юралысьлӧн уджмогъясыс дугӧдсьӧны кадысь водз федеральнӧй оланпасӧн урчитӧм случайяс дырйи да пӧрадок серти.”.

5.  861 статьяса мӧд юкӧн гижны тадзи:

“Коми Республикаса Юралысьлысь могъяс недыр олӧмӧ пӧртысьлӧн абу инӧдыс:

1) дугӧдны Коми Республикаса Каналан Сӧветлысь удж;

2) пыртны Коми Республикаса Оланподув вежӧм йылысь вӧзйӧмъяс;

3) лӧсьӧдны Коми Республикаса Веськӧдлан котыр;

4) примитны Коми Республикаса Веськӧдлан котыр чӧвтӧм йылысь помшуӧм;

5) урчитны Коми Республикаса олӧмӧ пӧртысь власьт органъяслысь тэчас;

6) индыны чинӧ да мездыны чинысь Коми Республикаса чина йӧзӧс Коми Республикаса олӧмӧ пӧртысь власьт системаын Коми Республикаса оланпас серти (ас кӧсйӧм серти; федеральнӧй оланпасъясӧн индӧм случайяс дырйи эскöмлун воштöмкöд йитöдын;  Россия Федерацияса удж йылысь оланпастэчас серти мыжлун вӧчӧм вӧсна индӧм йӧзӧс чинысь мездӧм кындзи).”.

6.87 статьяса нёльӧд да витӧд юкӧнъяс киритны.

7. 88 – 89 статьяяс гижны тадзи:
“88 статья
Сэтшӧм случайяс дырйи, кор Коми Республикаса Юралысь мыйкӧ дыра (висьӧм, отпуск вӧсна) оз вермы збыльмӧдны ассьыс уджмогъяссӧ, найӧс збыльмӧдӧ Коми Республикаса Юралысьӧс вежысь федеральнӧй оланпасъясӧн артыштӧм случайяс кындзи.

Коми Республикаса Юралысьӧс вежысь тайӧ статьяса медводдза юкӧнын индӧм случайяс дырйи збыльмӧдӧ Коми Республикаса Юралысьлысь став уджмогсӧ, татшӧм инӧд кындзи:

1) дугӧдны Коми Республикаса Каналан Сӧветлысь удж;

2) пыртны Коми Республикаса референдум нуӧдӧм йылысь, Коми Республикаса Оланподув вежӧм вӧзйӧмъяс;

3) лӧсьӧдны Коми Республикаса Веськӧдлан котыр;

4) примитны Коми Республикаса Веськӧдлан котыр чӧвтӧм йылысь помшуӧм;

5) урчитны Коми Республикаса олӧмӧ пӧртысь власьт органъяслысь тэчас;

6) индыны чинӧ да мездыны чинысь Коми Республикаса чина йӧзӧс Коми Республикаса олӧмӧ пӧртысь власьт системаын Коми Республикаса оланпас серти (ас кӧсйӧм серти; федеральнӧй оланпасъясӧн индӧм случайяс дырйи эскöмлун воштöмкöд йитöдын;  Россия Федерацияса удж йылысь оланпастэчас серти мыжлун вӧчӧм вӧсна индӧм йӧзӧс чинысь мездӧм кындзи).

89 статья
Коми Республикаса Веськӧдлан котыр лоӧ Коми Республикаса канму власьтлӧн олӧмӧ пӧртысь медвылыс органӧн.

Коми Республикаса Веськӧдлан котырӧ пырӧны: Коми Республикалӧн Веськӧдлан котырса Веськӧдлысь, Коми Республикалӧн Веськӧдлан котырса Веськӧдлысьӧс вежысьяс, Коми Республикаса министръяс.

Коми Республикаса Юралысь вермас пыртны Коми Республикаса Веськӧдлан котырӧ мукӧд йӧзӧс Коми Республикалӧн Веськӧдлан котырса Веськӧдлысьлӧн вӧзйӧм серти. 

Коми Республикаса Веськӧдлан котыр лӧсьӧдӧм йылысь помшуӧмсӧ примитӧ Коми Республикаса Юралысь сылӧн чинӧ пырӧмсянь ӧти тӧлысьысь оз сёрджык.

Коми Республикаса Веськӧдлан котырлӧн инӧд серти статусыс, сылӧн уджалан пӧрадокыс урчитсьӧ Коми Республикаса оланпасӧн федеральнӧй оланпастэчас серти.

Коми Республикаса Веськӧдлан котыр ассьыс уджмогъяс збыльмӧдӧм дырйи лэдзӧ шуӧмъяс да тшӧктӧмъяс.”.

8. Содтыны татшӧм 891 статья:
“891  статья 
Коми Республикаса Веськӧдлан котыр уджалӧ Коми Республикаса Юралысьлысь уджмогъяс збыльмӧдан кадколастӧ да эновтчӧ аслас уджмогъясысь выль кадколаст вылӧ бӧрйӧм Коми Республикаса Юралысь водзын, Коми Республикаса Веськӧдлан котырлысь выль состав лӧсьӧдтӧдз водзӧ уджалӧмӧн.

Коми Республикаса Юралысь вермӧ кӧть кутшӧм кадӧ примитны Коми Республикаса Веськӧдлан котыр чӧвтӧм йылысь помшуӧм.

Коми Республикалӧн Веськӧдлан котырса Веськӧдлысь, Коми Республикаса Веськӧдлан котырӧ мукӧд пырысь кӧть кутшӧм кадӧ вермас юӧртны асьсӧ чӧвтӧм йылысь. Коми Республикаса олӧмӧ пӧртысь власьт системаын Коми Республикаса канму чинын уджсикас серти пыр подув вылын уджалысь йӧзӧс чӧвтӧм йылысь юалӧмсӧ видлалӧны федеральнӧй оланпастэчас да Коми Республикаса оланпас серти.

 Коми Республикалӧн Веськӧдлан котырса Веськӧдлысьӧс чинысь мездӧм (чӧвтӧм) бӧрын ӧттшӧтш чӧвтсьӧ Коми Республикаса Веськӧдлан котыр.

Коми Республикаса Веськӧдлан котыр чӧвтӧм дырйи сійӧ водзӧ уджалӧ Коми Республикаса Веськӧдлан котырлысь выль состав лӧсьӧдтӧдз.”.

9. 90 да 91 статьяяс гижны тадзи:
“90 статья
Коми Республикалӧн Веськӧдлан котырса Веськӧдлысьӧс чинӧ индӧ Коми Республикаса Юралысь Коми Республикаса Каналан Сӧветлӧн сӧгласлун дырйи, мездӧ чинысь Коми Республикаса Юралысь.

Коми Республикалӧн Веськӧдлан котырса Веськӧдлысьӧс индӧны чинӧ Коми Республикаса Юралысьлысь уджмогъяс збыльмӧдан кадколаст вылӧ.

Коми Республикаса Веськӧдлан котырлӧн Веськӧдлысьлы кольӧны аслас уджмогъясыс выльӧн индӧм Коми Республикаса Веськӧдлан котырлӧн Веськӧдлысьлӧн чинӧ пыртӧдз Коми Республикаса оланпасӧн урчитӧм пӧрадок серти.

Сэтшӧм случай дырйи, кор Коми Республикаса Веськӧдлан котырлӧн Веськӧдлысь мыйкӧ дыра абу (отпуск, висьӧм, командировка дырйи), сэки Коми Республикаса Веськӧдлан котырлӧн Веськӧдлысьлысь уджмогъяссӧ збыльмӧдӧ Коми Республикаса Веськӧдлан котырлӧн Веськӧдлысьӧс вежысьяс пиысь ӧти Коми Республикаса Веськӧдлан котырлӧн Веськӧдлысьӧс вежысьяс костын уджмогъяс юклӧм  серти.

91 статья
Коми Республикаса Веськӧдлан котыр лӧсьӧдӧ да збыльмӧдӧ Коми Республика комплекснӧя социально-экономическӧя сӧвмӧдӧм кузя  мераяс, участвуйтӧ сьӧм овмӧс, наука, йӧзӧс велӧдӧм, йӧзлысь дзоньвидзалун видзӧм, культура, мортӧс ёнмӧдӧм да спорт, социальнӧя могмӧдӧм, туй вылын видзчысянлун да экология юкӧнын ӧтувъя канму политика нуӧдӧмын.

 Коми Республикаса Веськӧдлан котыр тайӧ статьяса медводдза юкӧнын индӧм мераяс збыльмӧдӧм могысь олӧмӧ пӧртӧ уджмогъяссӧ федеральнӧй оланпастэчас, Коми Республикаса Оланподув, Коми Республикаса оланпасъяс серти.
Коми Республикаса Веськӧдлан котыр нуӧдӧ Россия Федерацияса мукӧд субъектлӧн канму власьт олӧмӧ пӧртысь органъяскӧд ӧтувъя удж  ӧткодьлун да ёртасьӧм вылӧ подуласьӧмӧн.
Коми Республикаса Веськӧдлан котырлӧн федеральнӧй оланпастэчас серти аслас уджмогъясӧн эм инӧд нуӧдны сёрнитчӧмъяс, кырымавны войтыркостса да ортсы экономическӧй йитӧдъяс йылысь артмӧдчӧмъяс.”.

2 статья. Тайӧ Оланпасыс вынсялӧ Коми Республикаса Юралысьлӧн чинӧ пыртан лунсянь, кодӧс бӧрйӧма тайӧ Оланпас примитан лун бӧрын.

Лыддьыны вынтӧмӧн тайӧ Оланпас вынсялан лунсянь “Коми Республикаса Оланподулӧ вежсьӧмъяс пыртӧм йылысь” Коми Республикаса Оланпаслӧн 1 статьяса 3 пунктлысь 3 пунктув, 7 пунктлысь 1 пунктув, 10 пунктлысь 1, 2, 4 да 5 пунктувъяс, 14 да 15 пунктъяс (Коми Республикаса канму власьт органъяслӧн индӧд – тшӧктӧмъяс, 2012, 31 №, 693 ст.).
Коми Республикаса Юралысь

2013 вося ӧшым тӧлысь 26 лун

